
Áramótaávarp
Ásgeir Örn Kristinsson formaður Björgunarfélags Akraness

Á árinu sem er að líða hefur starfsemi 
Björgunarfélags Akraness breyst töluvert. 
Fjárhagurinn er traustur, verkefnin eru þau 
sömu, tækin, aðstaðan og búnaðurinn er sá 
sami en fólkið hefur eflst af reynslu og þekk-
ingu. Ásóknin í að starfa með okkur hefur 
aukist mikið. Hraðinn í samfélaginu hefur 
minnkað sem gefur félagsmönnum meiri tíma 
til að sinna sínu áhugamáli. Þetta þýðir að enn 
auðveldara er að fá fólk í útköll eða annað 
starf s.s. fjáraflanir. Það sýnir sig einnig í 
okkar félagsstarfi að mikilvægi góðra félags-
legra tengsla er mikið þegar illa árar í einka-
lífi t.d. vegna atvinnumissis eða fjárhagslegra 
vandamála. 

Okkur í félaginu til mikillar ánægju fjölgar 
bæði í hefðbundnu nýliðastarfi og í ungling-
adeild. Svo mikil er ásóknin í unglingadeild-
ina að hægt er að kalla það sprengingu. Á milli ára er 
um tvöföldun  að ræða. Allir þessir einstaklingar eru 
frábærir liðsmenn, gera sitt til að leggja starfseminni lið. 
Móttækilegir fyrir þeirri þekkingu sem þeir eldri miðla. 
Þykir vinnan við unglingadeildina svo skemmtileg að 
næstum er slegist um að hjálpa þar til.

Eins og áður sagði er fjárhagsgrunnurinn sterkur en 
það er eingöngu að þakka velvild íbúa samfélagsins sem 
við búum í. Okkur er treyst fyrir miklum fjármunum 
sem við öflum með vinnu, ýmis konar sölustarfsemi 
eða söfnunum. Öll okkar vinna er síðan sjálfboðavinna 
hvort heldur í venjulegu félagsstarfi eða útköllum. Með 
aðhaldi og gætni tekst okkur að halda úti mjög öflugu 
starfi sem eykst með hverju árinu sem líður. Bakhjarlar 
okkar renna síðan mikilvægum viðbótarstoðum undir 
rekstur björgunarsveitarinnar. Aðkoma Akranesbæjar, 
Hvalfjarðarsveitar, HB Granda, Norðuráls og Elkem að 

rekstrinum er ómetanleg. Allir þessir aðilar koma með 
myndarlegan stuðning sem gerir okkur kleyft að reka 
m.a. unglingadeildina sem Norðurál styrkir sérstaklega. 
Framlag Elkem til þjálfunar nýliða er líka mjög mikilvægt 
til að tryggja að þetta fólk ferðist öruggt og geti fagmann-
lega aðstoðað samborgara sína.

Að kynnast landinu okkar er mikilvægur partur af starfi 
Björgunarfélagsins. Eins og sjá má af greinarskrifum hér 
seinna í blaðinu hafa verið farnar margar styttri og lengri 
ferðir á árinu. Við leggjum mikið upp úr að kenna okkar 
fólki að umgangast náttúruna með virðingu, þora að fara 
á torfæra staði og læra að skipuleggja styttri og lengri 
gönguferðir, sumar sem vetur. Til þess að þetta sé hægt 
þarf líkamlegt og andlegt ástand að vera gott, þannig að 
hver einstaklingur sé sjálfum sér nægur í ferðum og ekki 
byrði á ferðafélögum sínum. Við leggjum mikla áherslu 

á öryggi hvort heldur í ferðum eða útköllum. 
Að koma heill heim á ekki að vera heppni 
heldur sjálfsagður hlutur. Öllum finnst þessi 
áhersla sjálfsögð og þarf lítinn áróður að reka  
til að halda þessum málum í góðu lagi innan 
félagsins.

Þeir sem eru virkir félagar eru það vegna 
þess að þeim finnst gaman í starfinu. Í okkar 
starfi er gleðin við völd. Það kemur ekki niður 
á öguðum vinnubrögðum en það er sama hvar 
sést til okkar, ef er ekki bros á andlitunum þá 
er allavega stutt í það. Það er orðinn stór liður í 
starfi okkar að taka þátt í eða sjá um viðburði á 
vegum eða fyrir Akranesbæ. Við höfum þar átt 
farsælt samstarf í mörg ár. Hátíð hafsins er þar 

Ásgeir við skálann Jaka á Langjökli.

Krakkar úr unglingadeildinni á Gufuskálum.



einn stærsti viðburðurinn. 
Þar hefur hugmyndaflugið 
fengið að ráða og margir 
skemmtilegir hlutir verið 
framkvæmdir. Línubrúin 
af sementstönkunum og 
draugahúsið eru dæmi 
um hvað hægt er að gera 
ef viljinn er fyrir hendi. 
Nálægðin við íbúana er 
mikil og gott að geta gefið 
svolítið til baka fyrir stuðn-
inginn við starfið okkar. 
Eins er með brennu og 
flugeldasýningu á þrett-
ándanum. Þar má varla á 
milli sjá hvort er skemmti-
legra að skjóta upp flug-
eldunum eða að skemmta 
gestunum.

Það eru mörg gildi í hávegum höfð í starfi Björgunarfélags 
Akraness. Jafnrétti bæði til að starfa innan raða félagsins 
og eins til að njóta þjónustu björgunarsveitarinnar. Við 
berum virðingu fyrir hvert öðru en við berum líka mikla 
virðingu fyrir þeim sem þurfa á þjónustu okkar að halda. 
Við sýnum mikla ábyrgð í starfi, hvort heldur í umgengni 
við hvert annað sem og tækin, búnaðinn, aðstöðuna eða 
þá fjármuni sem okkur er treyst fyrir. En umfram allt 
komum við fram af heiðarleika því af gjörðum okkar 
erum við dæmd og þessi starfsemi gæti ekki hafa átt 

áttatíu ára afmæli á síðasta ári ef óhreint mjöl væri í 
pokahorninu. Það kom okkur því ekkert á óvart að þessi 
gildi skyldu vera ofarlega á Þjóðfundinum sem haldinn 
var í haust. Fyrir okkur er þetta lykillinn að farsælu starfi 
og vonandi bera forsvarsmenn þessa félagsskapar gæfu til 
að hafa þessi gildi að leiðarljósi í framtíðinni. 

Ágæti lesandi. Við félagar Björgunarfélags Akraness 
þökkum þér þann stuðning sem þú hefur veitt okkur 
á árinu. Að finna það að þessi starfsemi er partur af 
samfélaginu er ómetanlegt. Við óskum þér gleðilegra jóla 
og farsæls, slysalauss árs.

Hafðuaugun
á

     Fást í öllum helstu
íþróttaverslunum landsins

Krakkar úr unglingadeildinni á Gufuskálum.



Þegar daginn tekur að stytta er ljúft að eiga þess kost að 
njóta gleði og ljósanna sem lýsa upp skammdegismyrkrið 
þessa dagana.

Í huga okkar allra koma fram myndir, myndirnar eru 
ólíkar og koma víða að.  Minningarbrotin tengjast mörg-
um ólíkum stöðum og atburðum.  Myndir sem tengjast 
ýmist yfirstandandi ári í lífi okkar,  starfi eða ekki síður 
myndabrot frá bernskudögum. 

En ég hygg að allar minningar  um jól og jólahald  sem 
tengjast jólum og jólaundirbúningi eigi það sameiginglegt 
að fjölskyldan skipar þar veglegan sess.  

Það er  þessi sterka hefð sem mótar okkur svo mjög á 
jólaföstunni.  Hver man ekki eftir atburði úr bernsku um 
fallegustu jólafötin, um bestu smákökurnar sem amman 
bakaði, um hefð fyrir hvar jólatéð var alltaf látið standa 
eða alltaf  keypt,  hvernig skrautinu á jólatréð var  raðað 
eða þetta með jólakúluna  sem alltaf varð að snúa eins.  

Og hver man ekki eftir fallegu bréfi skrifuðu til 
Jólasveinsins með bón um fallega gjöf  og ekki síður,  hver 
hefur ekki lesið slíkt bréf.

Á sama hátt má segja um hefðir fyrir heimsóknum  á 
aðventu og um jól, heimsóknir til vina og ættingja sem 
tengja fjölskylduna saman.  

Það eru einmitt minnigarnar um þessar venjur og hefðir 
fjölskyldunnar sem vara svo miklu, miklu lengur en gjaf-
irnar sem eru undir jólatrénu. 

Höfum það hugfast að það helgasta sem við eigum er 
fjölskyldan okkar, notum tímann á aðventunni til sam-
vista við hana.

Njótum undirbúnings jólahaldsins og jólanna á þessum 
dimmasta tíma ársins.  Njótum ljósadýrðarinnar sem alls 
staðar blasir við og síðast en ekki síst njótum samvistanna 
hvert við annað á helgri aðventu.

Látum ljósadýrðina lýsa upp innra með okkur, nýtum 
tímann  á aðventunni og jólunum vel með fjölskyldunni 
og vinum.

Setjum minningar um  samverustundir fjölskyldunnar í  
minningarsjóð kynslóðanna, þannig að  komandi kynslóð-
ir eigi eins og við eldri digran sjóð um ljúfar minningar 
frá bernskujólum.

Þegar farið er að undirbúa jól 
og jólahátíðir koma óeigingjörn 
störf björgunarsveitanna í hugann.  
Björgunarsveitarmenn eru kallaðir 
til verka hvort heldur sem er að 
degi eða nóttu og hvort heldur 
sem um er að ræða virkan dag eða 
stórhátíð, svo sem jól.  

Til þess að halda úti öflugri björg-
unarsveit þarf að hafa öfluga bak-
hjarla.  Fjáröflunarleiðir björgunar-
sveitanna eru margvíslegar en einhvern veginn tengjum 
um jólatréskaup og flugeldakaup alltaf sveitunum.

Það er mikilsvert nú sem endranær að þú lesandi góður 
veitir björgunarsveit Akraness liðveislu og stuðlir með 
þínu framlagi að því að hægt sé að halda áfram hinu öfl-
uga og göfuga starfi sveitarinnar.

Um leið og ég færi liðsmönnum Björgunarsveitar 
Akraness mínar  allra bestu óskir um farsælt starf  óska 
ég þeim velfarnaðar í öllum störfum sínum.

Hugheilar óskir um gleðiríka hátíð.

Útgefandi: Björgunarfélag Akraness
Ábyrgðarmaður & ritstjóri: Ásgeir Örn Kristinsson

Prófarkalestur: Anna Leif Elídóttir 
Myndir: Magnús Karl Gylfason, Jónas Eiríksson, 

Kolbrún Ingvarsdóttir og fleiri
Forsíðumynd: Myndir úr starfi unglingadeildar

Umbrot og prentun: Prentmet Vesturlands

Viljum kraftmikið samfélag
Laufey Jóhannsdóttir sveitarstjóri Hvalfjarðarsveitar

Janúar
03.01.2009 Leit að tveimur stúlkum í Lundarreykjadal 
Útkall F2/Gulur
BA var kallað út til leitar, komu fram áður en leit hófst
Febrúar
26.02.2009 Slasaður maður 
Útkall F2/Gulur
BA var kallað út vegna slyss uppi í Skorradal. Fóru þrír 
bílar frá okkur og voru það um 20 manns sem komu að 
þessari aðgerð frá okkur  
27.02.2009 Leit að konu á höfuðborgarsvæðinu 
Útkall F2/Gulur
Kafarar BA fóru til að leita að konu sem saknað er af 
höfuðborgasvæðinu. Fóru þrír kafarar frá okkur með 
Siderange scanner 
Mars
21/3 2009  Leit að konu á höfuðborgarsvæðinu 
Útkall F2/Gulur
Leitarhópur fór frá BA til leitar af konu sem saknað 
hefur verið í nokkra daga 
28.03.2009  Slösuð kona í Skessuhorni
Útkall F1/Rauður
BA var kallað út til að bjarga konu sem fallið hafði uppi 
á Skessuhorni. Voru sveitir kallaðar út af svæðum 1 og 
4. Alls voru um 120 björgunarmenn að störfum þegar 
mest var 

Útköll �009

Munið flugeldasýningu
og brennu á Þrettándanum

FJÖLSKYLDUPAKKAR BARDAGATERTUR

RAKETTUR

Slysavarnadeild kvenna 
Akranesi verður 70 ára 

Anna Kristjánsdóttir, formaður Slysavarnadeildar kvenna Akranesi

Slysavarnadeild kvenna á Akranesi var stofnuð 21. janúar 
1940, en hún hefur verið starfrækt samfleytt  í nær 70 ár. 

Stofnfundurinn var haldinn í Báruhúsinu á Akranesi. 
Fram kemur í fundargerðabók deildarinnar að 118 konur 
hafi mætt á fyrsta fundinn. Í stjórn voru þá kosnar Lovísa 
Lúðvíksdóttir formaður, Guðrún Árnadóttir ritari og Sigrún 
Sigurðardóttir gjaldkeri. Strax frá upphafi starfaði deildin 
að slysavarnamálum. Á fyrsta árinu var haldið námskeið í 
hjálp í viðlögum  og deildin keypti sjúkrabörur og ljóskastara 
fyrir Slysavarnadeildina Hjálpina.  Slysavarnakonur gerðu 
ýmislegt til að afla peninga til reksturs deildarinnar og má 
þar nefna  kartöflurækt, merkjasölu, hlutaveltur,  skemmt-
anahald og margt fleira. Slysavarnadeildin gaf peningagjafir 
í ýmis verkefni til dæmis til uppbyggingar á Bjarnalaug. 
Hugsunin á bak við það að styrkja sundlaugarbygginguna, 
var til að fleiri hefðu tækifæri til að læra að synda. Á 10 ára 
afmælinu gaf deildin peningaupphæð til kaupa á tækjum til 
Sjúkrahúss Akraness. Það sem ég taldi upp hér að ofan er 
aðeins smá sýnishorn af því öfluga starfi sem var í deildinni 
strax frá stofnun hennar. Í gegnum árin hefur deildin stutt 
vel við bakið á björgunarsveitinni. 

Slysavarnakonurnar voru líka mjög virkar í hinum ýmsu 
málum í bæjarfélaginu. Má þar til dæmis nefna nefnd um 
skrúðgarð á Akranesi en þar unnu þær í mörg ár ásamt 
öðrum félögum hér í bænum.

Í febrúar 1953  stendur í  fundargerðabók: „Formaður 
ræddi um hve nauðsynlegt væri að reist yrði hér dagheimili 
fyrir börn þar sem bærinn stækkaði svo ört og því væri aukin 
slysahætta fyrir börn  sem gætu hvergi leikið sér  nema á göt-
unum.“ Í framhaldi  er þess getið að það hafi komið til tals  í 

Barnaverndarfélagi Akraness  að stofna dagheimili. Sumarið 
1954 var það fyrst starfrækt. Slysavarnadeildin lagði peninga 
í rekstur dagheimilisins í mörg ár. 

Hér eru aðeins nefnd örfá brot út  sögu deildarinnar sem 
er mjög merkileg og segir margt um þróun samfélagsins frá 
stofnun hennar til dagsins í dag. Konurnar gerðu sér margt 
til skemmtunar og á fundunum var  til dæmis spilað, lesin 
upp gamanmál og sungið. Að ónefndum dansinum. En það 
var mjög algengt að dansað væri í lok funda og þá oft fram 
yfir miðnætti.

Tímarnir hafa vissulega breyst og lífsviðhorf fólks líka. Í 
dag þykir ekki eins sjálfsagt að vinna sjálfboðastarf og það 
þótti á árum áður, en þeir sem hafa unnið í sjálfboðastarfi 
vita hversu mikla lífsfyllingu er hægt að fá út úr því.

Framundan hjá okkur er að halda upp á 70 ára afmælið 
þann 21 janúar. Í tilefni af því ætlum við að gefa deildinni 
okkar nafn og nýjan fána. Fá því verður greint í janúar. 

www.bjorgunarfelag.is

Leiðbeinendur unglingadeildarinnar Arness.

Félagskonur og gestir þeirra.

TARKETTARKETTARKETTARKETTARKETTARKET
parketið er komið aftur í 

Húsasmiðjuna!Húsasmiðjuna!Húsasmiðjuna!Húsasmiðjuna!Húsasmiðjuna!

Betra parket á frábæru 

verði

BREYTTUR
AFGREIÐSLUTÍMI

Húsasmiðjan

Akranesi

9-18
opið virka daga

frá áramótum

laugardaga 9-15

Hafðu samband
sími 44 arionbanki.is

Starfsfólk Arion banka
óskar þér og þínum
gleðilegs nýs árs.

Við þökkum viðskiptin 

á árinu sem er að líða.

www.bjorgunarfelag.is

Hentar Björgunarsveitin þér?

1.	 Gengurðu	í	skólann?
a) Já alltaf.
b) Fer eftir veðri.
c) Ég læt skutla mér.

2.	 Hefurðu	farið	í	fjallgöngu?
b) Hef gert það einu sinni.
c) Hef séð það í bíómynd.
a) Já og finnst það meiriháttar.

3.	 Fílarðu	bíla	á	stórum	dekkjum?
c) Eru bílar með dekk ?
b) Þokkalega, kemst samt aldrei uppí þá.
a) Já, eigum einn þannig.

4.	 Í	hvern	hringirðu	fyrst	þegar	þú	kemur	að	slysi?
a) Neyðarlínuna.
b) Séð & Heyrt.
c) Á ekki inneign!

5.	 Notarðu	björgunarvesti	þegar	farið	er	út	á	sjó?
b) Já af því flautan er flott!
a) Já alltaf!
c) Nei, uhh LUMMÓ!

6.	 Kaupir	þú	flugelda?
c) Nei, er hrædd/ur við flugelda!
a) Já, hjá Björgunarsveitinni.
b) Nei, ég bý til mína eigin.

7.	 Finnst	þér	gaman	að	prófa	nýja	hluti?	
a) Já, BRING IT ON ! 
b) Já, ef það er ekkert hættulegt!
c) Nei, ég er góð/ur uppí sófa.

FLEST		A!
Björgunarsveitin á algjörlega við þig! Þú elskar að prófa 
eitthvað nýtt og ert ævintýragjarn/gjörn. Við mælum með 
að þú kíkir á næsta fund hjá okkur! 
FLEST		B!
Unglingadeildin gæti verið eitthvað fyrir þig! Þú Þarft endi-
lega að kynna þér starf okkar. 
FLEST		C!	
Sófinn hentar þér best! Endilega kíktu við í 
Björgunarsveitarhúsinu því þar er nóg af sófum!

www.bjorgunarfelag.is

Unglingadeildin Arnes

Í vetur hefur margt og mikið verið á dagskránni hjá 
unglingadeild Björgunarsveitarinnar. Það er alltaf eitthvað 
um að vera í hverri viku, oftast eru fundir á sunnu-
dögum. Þar ræðum við ýmis mál og verkefni sem eru 
framundan eða skellum okkur í skemmtilega leiki. 
Það var farið í Skorradalsferð í nóvember sem var fjölmenn 
og skemmtileg. Þar var farið í fjallgöngu, hópeflisleiki og 
kvöldgöngu að draugahúsinu á Stóru-Drageyri.

Við höfum einnig í vetur farið uppí Akrafjall og sigið, lært 
allskonar nytsamlega hluti eins og að nota áttavita og hvernig 
á að bregðast við þegar bjarga þarf fólki úr rústum. Í haust 
voru pantaðar peysur á alla. Peysurnar eru merktar unglinga-
deildinni Arnes að framan og nafni hvers og eins að aftan. 
Unglingadeildin tók þátt í sölu á Neyðarkarlinum og tókst 
það alveg ótrúlega vel og var Björgunarfélag Akraness ein af 
þeim söluhæstu á öllu landinu, ekki slæmt það.

Þetta er mjög gefandi og lærdómsríkt starf og ekki skemm-
ir fyrir hvað þetta er skemmtilegt! Við getum svo sannarlega 
mælt með þessu starfi fyrir alla krakka sem hafa áhuga á að 
prófa eitthvað nýtt og að skora svolítið á sjálfa sig.

Sólveig og Inga María.

www.bjorgunarfelag.is

Um mitt sumar 2009 tóku nokkrir félagar Björgunarfélags 
Akraness að sér að sinna hálendisgæslu uppi á miðhá-
lendi, nánar tiltekið á Hveravöllum. Þetta var fjórða 
sumarið sem þetta verkefni á vegum Slysavarnafélagsins 
Landsbjargar var unnið. Verkefnið fólst í að sinna ýmis 
konar hjálparbeiðnum frá ferðalöngum sem eiga leið um 
svæðið. Hálendi Íslands er skipt í fjögur svæði og dvelur 
hver björgunarsveit í viku á sínu svæði og eru Hveravellir 
eitt af þeim. 

Á mánudeginum lögðu undirritaðir af stað í mikinn 
og merkan leiðangur. Veðrið var fagurt og fuglarnir 
sungu blítt og hljómuðu líkt og undurfagrir hörputónar. 
Ferðinni var heitið upp á Fjallkirkju. Fjallkirkja er tindur 
sem staðsettur er við austanverðar rætur Langjökuls. Þar 
uppi er að finna skála, en staðsetning hans vakti mikla 
athygli okkar og fannst okkur við vera knúnir til að rölta 
þangað til að kanna aðstæður og ástand hans.  

Ferðaáætlunin var svo hljóðandi: upphafspunktur ferð-
arinnar var staðsettur í Þjófadal. Þaðan átti að ganga í átt 
að Hrútfelli, fara eftir dal milli Hrútfells og Langjökuls 
sem kallast Sanddalur og þaðan aðeins utan í jökulinn. 
Stefnan tekin beint á Fjallkirkju og farið upp á topp. 
Ferðin til baka lá niður Fjallkirkjuna, labbað var sunn-
an megin við Hrútfellið, komið við í Þverbrekknamúla 
(skáli) og þaðan bein lína tekin að Kjalvegi. Áætlaður 
tími: 5-8 tímar!!

Okkur var skutlað í Þjófadal og þar byrjuðum við að 
labba, klukkan var u.þ.b. 1 upp úr hádegi. Veðrið var 
mjög gott og stefndi þetta í að verða hin besta ferð.  Eftir 
um klukkutíma labb komum við að Fúlukvísl og hún ber 
sko nafn með rentu. Fúlakvísl er jökulá sem rennur með-
fram Hrútfellinu. Þar sem við komum að henni skiptist 
hún í u.þ.b. 10 kvíslar, sumar dýpri og breiðari en aðrar. 
Þarna þurftum við að vaða yfir. Að sjálfsögðu fannst 
okkur það minnsta málið og örkuðum af stað út í, tilbúnir 
í hvað sem er. Eftir að hafa vaðið yfir 5 kvíslar var þetta 
orðið þokkalega kalt og stingurinn sem maður fékk í lapp-
irnar þegar maður kom upp úr var allsvaðalegur en við 
aðeins hálfnaðir. Við létum það ekki stoppa okkur, enda 
heljarmenni hér á ferð.  Stuttu eftir þetta smáævintýri 
stoppuðum við og fengum okkur snæðing. Förinni var svo 
haldið áfram og við gátum ekki verið sáttari með lífið.

Þegar við vorum að koma upp úr Sanddalnum sáum við 
áhugaverðan skorning. Okkur fannst hann mjög spenn-
andi og ákváðum að labba eftir honum og sjá hvað væri á 
hinum endanum. Þar beið okkur óvæntur glaðningur. Þar 
fundum við, að við héldum, gæsarunga sem við komumst 
að seinna að hafi verið fullvaxta gæs í fjaðrafelli, en við 
erum nú ekki vanir að hengja okkur í smáatriðin. Þar sem 
við erum nú miklir björgunarmenn ákváðum við að vera 
góðhjartaðir og bjarga þessari gæs frá örlögum sínum og 

Gönguferð upp á Fjallkirkju
Kristján Ingi og Orri, landkönnuðir með meiru

Eftirtaldir aðilar styrkja útgáfu þessa blaðs

Bakkaflöt ehf

Magnús Óskarsson ehf

Farfuglaheimili Akraness

Bjarnastaðir ehf

Model ehf

Úra og Skartgripaverslun
 Guðmundar B. Hannah

PK lagnir

Akrafjall ehf

Sjúkraþjálfun Georgs
Janussonar

Smurstöð Akraness

Þorgeir & Ellert hf

Topp útlit ehf

Skagaverk ehf

Gamla kaupfélagið ehf

Skaginn hf

koma henni upp úr skorningnum. Eftir töluverðan elt-
ingaleik náði Orri loks þessu litla fiðurfé og við röltum 
með gæsina upp úr skorningnum og slepptum henni 
þar. Það vildi þó ekki betur til en svo að vitleysing-
urinn hljóp af stað, beint út í jökulá sem rann þarna 
við hliðina á okkur og húrraði niður stóran og mikinn 
foss sem var neðar í ánni. Blessuð sé minning hennar. 
Eftir þessa miklu björgunaraðgerð héldum við för okkar 
áfram og komumst heilir á húfi upp á Fjallkirkju. Þar 
kíktum við í Kirkjuból, sem er best staðsetti skálinn á 
Íslandi upp á útsýni að gera. Eftir að hafa innbyrgt nest-
ið okkar héldum við af stað niður á leið. Skautuðum við 
niður skriðurnar eins og atvinnuskíðamenn og vorum 
fljótt komnir niður á jafnsléttu. 

Fáeinum kílómetrum síðar komumst við í skálann 
Þverbrekknamúla. Þegar þangað var komið vorum við 
búnir að vera á ferðinni 
í u.þ.b. hálfan sólarhring. 
Þ.e.a.s. þó nokkuð lengur 
heldur en við áætluðum 
í upphafi. Við létum það 
ekki á okkur fá og löbb-
uðum beint yfir á Kjalveg. 
Á leiðinni þangað asnaðist 
Orri til þess að minnast 
á góðu pizzuna sem hann 
fékk í Vestmannaeyjum 
fyrr þetta sumar,  lýs-
ingarnar voru ýtarlegar 
og óþarflega girnilegar. 
Urðum við þá glorhungr-
aðir og neyddumst til að 
stoppa í nokkrar mínútur 
og fá okkur smá hafrakex. 
Rétt áður en við komum 
að Kjalvegi þurftum við að 
þvera á. Við byrjuðum á 
að leita okkur að vaði en 
nenntum svo engan veg-
inn að vaða aftur berfættir 
þannig við hlupum bara 
yfir á gönguskónum. Áin 
var aðeins dýpri heldur en 
við áttum von á og blotn-
uðum við samkvæmt því 
heldur meira en við áttum 
von á. Rétt hinum megin 
við hæðina beið svo Ási 
okkar á Tundrunni. Þegar 
við vorum sestir upp í hana 
höfðum við verið á labbi í 
um 13 tíma, sem var eins 
og áður sagði, langt frá því 
að vera 5-8 tímar!!

Þreyttir en stoltir lögð-
umst við til rekkju á 
Hveravöllum, ánægðir með 
dagsverkið og hvíldinni 
fegnir.

Leggðu góðu málefni lið
Nú þegar jólaljósin kvikna eitt af öðru breytir samfélagið um lit. Á sama tíma 
og við leitum að gjöfum handa okkar nánustu víkkar sjóndeildarhringurinn og 
okkur langar að leggja okkar af mörkum til þeirra sem eiga við erfiðleika að etja 
í lífinu. Af því að stór þáttur í manneskjunni er að vilja skipta máli og taka þátt í 
að skapa umhverfi sitt og samfélag.

Í Einkabankanum og Fyrirtækjabankanum á landsbankinn.is er þjónusta sem 
auðveldar einstaklingum og fyrirtækjum að styðja við góð málefni. Á einfaldan 
hátt er hægt að velja á milli 80 góðgerðarfélaga og leggja þeim lið með einni 
greiðslu eða með reglubundnum hætti allt árið. Það er auðvelt að byrja og 
auðvelt að hætta.

Það er auðvelt að skipta máli.

 landsbankinn.is  |  410 4000

Orri og Kristján Ingi.

Þann 10. júlí 2009 fór ég ásamt góðum félögum mínum 
úr Björgunarfélagi Akraness, þeim Ása, Gísla, Ársæli og 
Belindu í eina erfiðustu hjólaferð sem ég hef farið í. Ég 
og tveir aðrir úr hópnum vorum nýbúnir að fjárfesta í 
nýjum fjallahjólum og var ákveðið að fara prufuferð. 
Á dagskránni var gönguferð hjá Björgunarfélaginu frá 
Hvítárnesi til Hveravalla og því ekki að fara bara hjól-
andi? Ég veit ekki til að það hafi verið gert áður. Lagt 
var af stað frá Hvítárnesi  síðla kvölds og stefnan tekin á 
Hveravelli. Vegalengdin er rúmir 44 kílómetrar og er vin-
sæl gönguleið. Reiknað er með þremur dagleiðum þegar 
menn fara þessa leið fótgangandi. Voru meðlimir hópsins 
mjög bjartsýnir til að byrja með og reiknuðum við með 
að vera komin á Hveravelli fjórum tímum seinna. Sú 
bjartsýni fór dvínandi þegar leið á ferðina.  Endaði ferðin 
í sjö tíma ferðalagi með fáum stuttum stoppum og hóp-
urinn alveg örmagna. 

Fyrsta nestisstoppið var tekið í Þverbrekknamúla  sem 
er endapunktur fyrstu dagleiðar. Þá var búið að fara yfir 
vað og var hjólað á góðum slóða til að byrja með en síðan 
fór færðin að þyngjast. Slóðin varð stórgrýtt og einstaka 
sandpyttir gerðu yfirferðina erfiða. Á þessum tímapunkti 
gerðum við okkur grein fyrir því að þessi ferð yrði erfiðari 
en við höfðum upphaflega reiknað með, því aðeins voru 
búnir 12 kílómetrar og þreytan verulega farin að segja til 
sín. Við töldum okkur trú um að slóðinn myndi lagast og 
héldum bjartsýn för okkar áfram. Kom það í ljós að hann 
versnaði ef eitthvað var. Það tóku við djúpir kindastígar 
og úfið hraun sem erfitt var að hjóla á. Það má segja að 
við höfum hjólað 60% af leiðinni en hitt var það illfært 
að við þurftum að halda á hjólunum okkar. 

Þegar komið var í Þjófadali sem er endastopp annarrar 
dagleiðar, voru allir að bugast úr þreytu og skálinn sem 
staðsettur er í dalnum mjög freistandi. Við reyndum að 
herða hvert annað upp fyrir síðasta áfangann niður á 
Hveravelli. Sem betur fer var hann á malarslóða sem var 

að mestu niður í móti. Þegar við loksins sáum Hveravelli 
í fjarska kom yfir mig mikil vellíðunartilfinning og fyllt-
ist ég orku og lífsgleði. Síðasta spölinn tókum við á öllu 
því sem við áttum eftir og hjóluðum eins og enginn væri 
morgundagurinn, þrátt fyrir að það væru einir 10-15 km 
á Hveravelli.

Þegar við komum á leiðarenda undir morgunsárið var 
fólk á tjaldsvæðinu að fara á fætur og var að sjálfsögðu 
farið í Guðlaugu (heitu pottur), sem sá um að mýkja 
stífa og sára vöðva eftir þessa miklu þrekraun. Strax eftir 
ferðina sór hópurinn þess eið að þessi leið yrði aldrei 
hjóluð aftur. 

Ferðin var áskorun fyrir mig og það var mikill sigur að 
komast þessa leið án áfalla. Eftir þessa ferð veit ég að ég 
get allt, ef ég er tilbúinn til að leggja aðeins á mig. 

Hjólatúrinn mikli
Ágúst Heimisson

 

Ágúst Heimisson.

Við óskum þér kæri lesandi slysalausra jóla og áramóta
Við þökkum þeim fjölmörgu sem hafa stutt við starfsemi okkar ár árinu sem að er að líða

Nokkrir	minnispunktar	í	lokin.	Notum	endurskinsmerki,	bílbelti	og	reiðhjólahjálma
Munum	eftir	að	skipta	um	rafhlöður	í	reykskynjurunum

Förum	varlega	með	skoteldana	um	áramótin	og	munum	eftir	hlífðargleraugunum

Bestu kveðjur, Slysavarnadeild kvenna Akranesi

Þegar rætt er um björgunarsveitir og björgunarstörf 
hugsum við alltaf um þá sem leggja líf sitt og limi í hættu 
við að bjarga öðrum. Sjaldan er rætt um aðstandendur 
þeirra sem fara út í alls konar veður til að bjarga þeim 
sem eru í vanda. Því tóku tvær stúlkur í unglingadeild-
inni það að sér að hitta konu að máli sem hefur þá sér-
stöðu að fimm barna hennar eru félagar í Björgunarfélagi 
Akraness. 

Linda Guðbjörg Samúelsdóttir og eiginmaður hennar 
Guðni Þórðarson búa í Tungu í Svínadal í Hvalfjarðarsveit. 
Þau eiga sex börn og þar af eru fimm í Björgunarfélagi 
Akraness.

Fjóla Lind sem er elst, fædd 1978, er ekki í 
Björgunarfélaginu. Þau Sigurður Kári fæddur 1979, 
Þórður fæddur 1982, Guðný Kristín fædd 1987, Guðbjörg 
Rós fædd 1989 og Linda Björg fædd 1992 eru öll í 
Björgunarfélaginu. Þau eru öll á útkallslista nema Linda 
Björg sem er í nýliðaþjálfun. Siggi Kári og Þórður eru 
undanfarar og Guðbjörg Rós er ein af þeim sem sjá um 
nýliðaþjálfunina.

Þegar Linda er spurð um hvað hafi orðið til þess að 
börnin byrjuðu í Björgunarfélaginu svarar hún svo: Í 

byrjun veit ég með Sigga Kára og Þórð að þeir ólust 
upp í sveitinni hjá okkur með afa sinn og ömmu í næsta 
húsi. Afi þeirra var fæddur og uppalinn í Furufirði á 
Hornströndum og var mikill sögumaður. Hann sagði 
þeim mikið af lífinu þar og lífsbaráttunni á hörðum 
vetrum sem þarna voru. Þetta var allt á mjög jákvæðum 
og hrifnæmum nótum enda elskaði afi þeirra þetta líf. 
Veturnir einkenndust af miklum snjóalögum, sem gátu 
staðið frá byrjun september og fram í júní. Oft þurfti að 
hjálpa ferðamönnum, svo og heimilisfólkinu og fleirum. 
T.d þurfti að leita að afa þeirra í miklum byl aðeins 10 ára 
gömlum, því hann hafði þurft að sækja lækni fyrir bróður 
sinn. Allt bjargaðist og mætti heimilisfólkið honum á 
þriðja degi við mikinn fögnuð (þá voru nú ekki farsím-
arnir). Þessar sögur hafa örugglega mótað þau og beint 
þeim inn á þessa braut.

Svo var það annað; á áramótunum 1994-1995 fæld-
ust hestarnir okkar hér í Tungu og fundust þeir tveim 
dögum síðar í 850 m hæð uppi í Skarðsheiði. Þeir voru 
í klettabelti þar sem var mikill bratti og mikil hætta var 
búin þeim sem björguðu hestunum. Það voru svo slæm-
ar aðstæður þarna að það þurfti að fá lánaðar ísaxir og 

Linda Guðbjörg Samúelsdóttir

brodda hjá Hjálparsveit Skáta á Akranesi. Einnig kom 
Hjálparsveitin að björguninni ásamt Björgunarsveitinni 
Hjálpinni og Björgunarsveitinni Oki ásamt góðum sveit-
ungum okkar. Úr þessu varð mikil björgun sem vakti 
áhuga á björgunarstarfi hjá þeim. Siggi Kári byrjaði í  
björgunarsveit þegar hann flutti á Akranes u.þ.b. 16 ára 
gamall og síðan þá fóru þau koll af kolli systkinin í björg-
unarsveitina.

Linda segir að hún treysti á góða þjálfun og Guð þegar 
að börnin hennar eru í vondu veðri við björgun eða þjálf-
un. En samt sem áður man hún eftir atviki þar sem henni 
stóð ekki á sama um son sinn Þórð. Það var í útkallinu 
þar sem verið var að leita á skriðjöklum í Skaftafelli að 
tveimur þjóðverjum sem týndust á því svæði. Í fréttum 
var sýnt frá þessari leit og þar sást hvað jökullinn var allur 
í sprungum.

Aðspurð segist Linda meta það að börnin séu menntuð 
í bráðahjálp og öðrum björgunarstörfum þó hún leiði 
ekki hugann að því dags daglega. Þessi þekking og þjálf-
un gerir hvern einstakling hæfari til að taka þátt í hinu 
daglega lífi og eykur líkur á að þau geti tekist farsællega á 
við vandamál sem þau mæta á lífsleiðinni.

Linda vildi koma á framfæri góðum óskum til félaga 
Björgunarfélags Akraness um velgengni í framtíðinni. 

Gleðilega hátíð.
Inga María Hjartardóttir og 

Sólveig Samúelsdóttir

Útköll �009
Maí
19.05.2009 Eftirgrennslan eftir manni á torfæruhjóli
Útkall F2/Gulur
Júní
03.06.2009  Unglingur slasast í Akrafjalli
Útkall F2/Gulur
BA var kallað út er unglingur slasaðist í Berjadal á 
Akrafjalli. Var hann borinn niður í sjúkrabíl 
08.06.2009
Bilaður bátur 1 km fyrir utan Akraneshöfn
Útkall F2/Gulur
BA var kallað út til aðstoða skemmtibát sem var vélar-
vana fyrir utan Akranes. Var báturinn dreginn í land
27.06.2009
Björgun á Langjökli
Útkall F1/Rauður
BA var kallað út er 14 ára drengur féll í sprungu í 
Geitlandsjökli
Júlí
21.07.2009 Leit að manni við Nesjavallaveg
Útkall F2/Gulur 
BA var kallað út til leitar að manni á Nesjavöllum
21.07.2009 Fótbrotinn maður fyrir ofan steininn í Esju
Útkall F1/Rauður
Undanfarar BA voru kallaðir út til björgunar
Ágúst
05.08.2009 Slasaður maður í Esju 
Útkall F1/Rauður
Undanfarar BA voru kallaðir út til björgunar
8.08.2009 Bátur stefnir í strand í Hvalfirði 
Útkall F2/Gulur 
BA var kallað út til aðstoðar bát sem var í vandræðum í 
Hvalfirði 

Þórður, Guðbjörg Rós, Linda Björg og Sigurður Kári. Á myndina vantar Guðnýju Kristínu.

Þríhnúkagígur
Kristján Ingi og Orri, moldvörpur með meiru

Sunnudaginn 6. september fórum við 5 félagar, und-
anfarar og undanrennur (þeir sem eru í undanfaraþjálf-
un), úr Björgunarfélagi Akraness í ferð niður Þríhnúkagíg. 
Þessir galvösku kappar voru Mangi, Maggi Kalli, Orri, 
Kristján og Þórður Guðna. 

Þríhnúkagígur, stærsta hraunhvelfing í heimi, er stað-
sett í Bláfjöllum. Rúmmál hennar er 70.000 m3, en það 
samsvarar því að hægt væri að raða þremur 12 hæða 
blokkum hlið við hlið í botninn og smella Hallgrímskirkju 
uppá þær inní hvelfingunni. Þá vantar ennþá 15 m uppá 
að krossinn nái uppúr. Það er ekki hlaupið að því að fara 
þarna ofaní því maður þarf að síga 120 m niður á fast og 
þaðan er hægt að labba niður í 200 m dýpi. Undirritaðir 
mæla eindregið gegn því að óvanir ferðamenn leggi leið 
sína þarna niður.

Í morgunsárið hittumst við uppi í húsi og græjuðum 
allan búnað sem til þurfti. Þar á meðal voru þrjár 200 
m línur og tilheyrandi járnadót sem þarf til að síga niður 
120 m og júmma sig upp aftur. Að því loknu var ekið 
af stað og bílnum lagt útí kant við rætur Þríhnúkagígs. 
Þá hófst klukkustundar gangur sem var svolítið erfiður 
því 200 m björgunarlína vigtar alveg slatta. GPS-tækið 
leiddi okkur að sakleysislegum hnjúk sem ber það ekki 
með sér að vera öðruvísi en aðrir hnjúkar. Uppá þessum 
er þó stærðarinnar sporöskjulaga gat, 4x4 m, sem er opið 
á gígnum. 

Hvelfingin sjálf er flöskulaga og því aðeins smá kafli 
þar sem sigið er meðfram vegg. Restin er í lausu lofti, en 

manni finnst maður vera ósköp lítill í þessu ginnungagapi 
þar sem myrkrið gleypir þá litlu ljóstýru sem höfuðljósin 
okkar gáfu frá sér. Brýnt var fyrir þeim óreyndustu að 
síga hægt svo sigtólin hitni ekki of mikið. Undirrituðum 
fannst ekki nóg að síga bara niður og ákváðu því að klöng-
rast niður skágöng sem liggja niður í 200 m dýpt. Þar á 
miðri leið er strompur, sem eru lóðrétt 4 m breið göng 
sem liggja 40 m uppúr loftinu. Gerð var tilraun til þess að 
taka mynd uppí hann en, líkt og allar aðrar myndir sem 
teknar voru niðri í gígnum, var hún lítið annað en myrkur 
og kannski nokkrir fermetrar af hrauni.

Ferðin upp tók sinn tíma, en eins og þegar sigið var 
niður fór tveir og tveir í senn. Fyrstir fóru Þórður og 
Mangi, en þegar þeir voru að verða komnir upp úr ultu 
af stað nokkrir steinar, en þeir ná mikilli ferð eftir 120 
m fall. Við sem niðri vorum ætluðum að leita skjóls, en 
steinarnir virtust hafa sjálfstæðan vilja og voru ekkert 
endilega að lenda beint fyrir neðan gatið. Því var bara að 
treysta á Guð og gæfuna og vona að hjálmurinn gerði sitt. 
Þegar Maggi og Orri voru komnir upp 30 m uppgötvaðist 
það að Kristján sæti uppi með eina bakpokann sem kom 

Skilti með þversniði af Þverhnúkagíg. Á myndinni sést 
vel mælistikan, hellisopið og hellisgólfið.

Greinarhöfundar undirbúa sig í hellinn.



Áramótablað ��

www.bjorgunarfelag.is www.bjorgunarfelag.is

Gleðilega hátíð
Við óskum Skagamönnum og öðrum 
viðskiptavinum gleðilegrar hátíðar 

og gæfuríks komandi árs, með þökk fyrir 
viðskiptin á árinu sem er að líða.

Kveðja,
starfsfólk Íslandsbanka á Akranesi

niður og báða línupokana. Því þurfti Orri að hífa upp 
til sín línupokana, hangandi í lausu lofti einhverstaðar í 
myrkrinu. Kristján var síðastur upp og gekk hann hag-
anlega frá línuendunum þremur svo það færi ekki allt í 
flækju þegar kæmi að því að hífa þær upp. Þegar hann 
lagði svo af stað hringsnerist hann stjórnlaust um lín-
urnar. Svífandi 10 m yfir gólfinu gerði hann tilraun til 
þess að greiða úr flækjunni en í staðinn vöfðust þær um 
hann. Hann dinglaði því þarna og þurfti að losa sig áður 
en hann færi lengra.

Eftir að hafa gengið frá dótinu og syrgt þær skemmdir 
sem línurnar höfðu orðið fyrir við júmmið, lögðum við 
af stað heim á leið reynslunni ríkari eftir heimsókn í einn 
merkilegasta helli Íslands. 

September
02.09.2009 Fótbrotinn maður í Norðurál
Útkall F1/Rauður
BA var kallað út er maður fótbrotnaði  uppi á sílói í 
Norðurál
02.09.2009 Bátur í vanda í Hvalfirði
Útkall F2/Gulur 
BA var kallað til leitar að bát í Hvalfirði 
25.09.2009 Leit af tveimur mönnum sem festu bílinn 
sinn við Hvalvatn
Útkall F2/Gulur
BA var kallað út til leitar að tveimur mönnum við 
Hvalvatn í Botnsdal 
26.09. 2009 Flotbryggja að slitna 
Útkall F3/Grænn
BA var kallað út er flotbryggja við Akraneshöfn slitnaði 
Nóvember
07.11.2009
Leit að týndri rjúpnaskyttu í Þórarinsdal
Útkall F2/Gulur        
BA var kallað út til leitar að rjúpnaskyttu sem var í 
Þórarinsdal. Voru bílar og mannskapur sent af stað bæði 
frá Akranesi og úr Neyðarkallssölu frá Reykjavík
Desember
08.12.2009 Kafaraslys við Hvammsvík
Útkall F1 / Rauður
BA var kallað út er kafari var í vanda við Hvammsvík 
í Hvalfirði. Voru um 25 manns, 3 bílar og 2 bátar sem 
komu að aðgerðinni

Útköll �009

Þórður, Helgi Magnús og Orri.

